
tak ubahnyo jo parang bana,


lah datang saurang kaum raksasa,


datang mambawo bandera putiah,


lah dikibakan bandera nantun,


tando takluak kaum raksasa,


tagak si Domba diateh batu,


alah manyambah raksasa kasadonyo.

Alah tahu malah kaum raksasa,


si Domba nan sagadang nantun,


tidak akan talawan dek bolau,


Domba antah domba kiramat,


domba kiramat sakti pulo,


mangaku kalah hanyo lai.

Alan bakato molah jurubicaronyo:


surang raksasa nan tinggi gadang:


" Ampunlah kami Angku Domba,


kami tidak melawan lai,


kami manyarah kini nangku,


buweklah apo nan taragak,


kami tidak malawan lai.

Mandanga kata jurubicaronyo,


lah tagak si Bujang Domba,


di dakek-i sabatang pohon karambia,


lah ditanduak karambia nantun,


ondeeeh, alah tabongka karambia nantun,


tabongka jo urek-ureknyo,


batambah takuik sagalo raksasa,


manggigia sagalo bulu badannyo.

